
Aningaasaqarnermut Naalakkersuisoq  

Aningaasaqarnermut Akileraartarnermullu Ataatsimiititaliap tallimanngornermi 

ulloq 17. august 2018-imi aalajangiineranik Naalakkersuisunut ilisimatitsineq. 

 

 

Kontup pingaarnerup 87.73.12 Umiarsualivinnut talittarfinnullu aningaasaliissutit, 

ataani Qaanaami oqquiffissamik nunniornissamut aningaasassanik atugassanngortit-

sineq - Sags nr. 01.31.06/18 – 00809. 

 

Naalakkersuisut inassutigaat, 

- kontumi pingaarnermi 87.73.12 Umiarsualivinnut talittarfinnullu aningaasaliissutit, 

suliassami nr. 996.24.128 Sanaartukkat nutaat assigiinngitsut, aningaasaliissutit 

32.000.000 koruuninik ikilisinneqassasut aammalu suliassami nr. 170.24.130 Qaa-

naami oqquiffissaq nunniugaq, aningaasaliissutit 32.000.000 koruuninik amerline-

qassasut.” 

 

Aningaasaqarnermut Akileraartarnermullu Ataatsimiititaliap oqaaseqaatai apeqqu-

taalu: 

Ataatsimiititaliaq sivikitsuararsuarmik suliarinninnissamut piffissaqartilerlugu suliap taamak 

kingusitsigisukkut tiguneqarnera ataatsimiititaliamit isornartinneqarpoq. Ataatsimiititaliap 

sulianik Naalakkersuisunit ataatsimiititaliamut nassiunneqartunik sukumiisumik suliarinnit-

tarnissaa eqqarsaatigalugu, ataatsimiititaliaq suliaq pillugu misissuinissaminut minnerpaa-

mik sapaatip akunneranik ataatsimik piffissaqarsinnaanngorlugu suliat piffissaalluartillugu 

nassiunneqartarnissaat ataatsimiititaliamit kissaatigineqarpoq. Suliap taamak paamaarunne-

qartigineraanut suna peqqutaava?  

 

Qaanaami toqqakkanik neqeroortitsinermut sunarpiaq tunngaviuva, tamannalu suliassap 

suliarineqarneranut akianullu qanoq sunniuteqarpa?  

 

Aningaasaqarnermut Akileraartarnermullu Aataatsimiititaliap aalajangiinera 

Siuliani allassimasutut oqaaseqaateqarluni apeqquteqarlunilu Naalakkersuisut inassuteqaa-

taat Aningaasaqarnermut Akileraartarnermullu Ataatsimiititaliamit akuerineqarput.  

 

Inussiarnersumik inuulluaqqusillunga 

Aningaasaqarnermut Akileraartarnermullu Ataatsimiititaliap siulittaasua 

